


Mari mulih kam, anak si enggo lalar, ... enda syair lagu GBKP
si rusur iendeken i bas kebaktin minggu si lit i je tambahen
acara aloken mulihi jadi anggota gereja. Banci saja i bas
kegeluhenna pernah ngelakoken kejahaten si encedai ku bas
kiniteken perpulungen. Pernah ndalani proses pengepkepen
kusus arah gereja. I bas ndalani pengepkepen e ia ndalani
proses erlajar, guna ialoken mulihi kenca piga-piga tahun
dekahna.

Bage me kegeluhen bangsa Israel, kurang lebih 70 tahun
ibuang i Babel erkiteken kejahaten siilakokenna. Piga-piga
kalak nabi enggo ngerana gelah min ia jera, tapi la
idengkehkenna perkatan nabi-nabi e. Iusur-usurna erbahan si
jahat i bas mata Tuhan. Em dalan-dalanna ia iukum. Tapi
Tuhan e lalap erlebuh gelah min bangsa e mulih man baNa.
E maka katakenna arah nabi Sakaria gelah ngerana man
bangsa e. Adi mulih ia ku Tuhan, iberekenNa nge serpang
pulah, ialo-alo Tuhan nge ia mulihi jadi bangsaNa. Tuhu
nembeh ate Tuhan nini-nini kalak Israel, tapi man sinursurna
Tuhan ermekuah ate.

Ibahan Tuhan sada proses pemulihan hubungan, la iukum
Tuhan kalak Israel erkiteken kesalahen nini ninina, tapi ate
Tuhan mpekena mulihi kegeluhen bangsa e. Adi nggeluh ia
bagi nini ninina, tentu lalap ia iteruh ukumen Tuhan. Tapi adi
mulih ia kempak Tuhan, ikutkenna pengajaren Tuhan, Tuhan
pe mulih man bana. Ia si mpekena-kena kegeluhen
bangsaNa, ibabaNa mulih ku Jerusalem. I je me ia kerina
ringan alu dame ras mejuah-juah. Icukupi Tuhan kerina kai

siiperlukenna. Tuhan labo rasa lalap merawa.
= Mehuli Rap Rata pertenget e iikutken.






